
CP.nr.423/2021

GJYKATA THEMELORE GJAKOVE - DEGA NE MALISHEVE - Departamenti
I Pérgjithshém — Divizioni Civil, gjyqtari Besmir Juniku, me bashképunétorin profesional
Samir Morina né ¢éshtjen pérmbarimore té kreditores M. K., té cilén e pérfagéson Av. Bestar
Kolgeci nga Prizreni, sipas autorizimit né shkresat e 1éndés, kundér debitores Komuna e
Malishevés — Drejtoria Komunale pér Arsim, lidhur me pérmbarimin e vendimit té Inspektoratit
té Punés, duke vendosur né bazé té prapésimit té debitores, me daté 12.12.2023 merr kété:

AKTVENDIM

I. REFUZOHET né térési prapésimi i debitores Komuna e Malishevés — Drejtoria
Komunale pér Arsim, i paragitur kundér Aktvendimit CP.nr.423/2021 té datés 10.05.2022, si i
pabazuar.

Il. MBETET NE FUQI Aktvendimi CP.nr.423/2021 i datés 10.05.2022, me té cilin
éshté lejuar pérmbarimi, pér shumén e pérgjithshme té borxhit né emér t¢ kompensimit té
shpenzimeve té ushgimit né puné (shujtave) pér periudhén prej datés 01.01.2020 e deri me daté
31.12.2020, né shumé prej 370.00 (treqgind e shtatédhjeté) €uro, sipas Vendimit Nr.397/2021 té
datés 03.09.2021, té léshuar nga MFPT — Inspektorati i Punés — Prizren, si dhe shpenzimet e
procedurés pérmbarimore né vleré prej 138.00 (njéqind e tridhjeté e teté) €uro.

I1l. REFUZOHET si e pabazuar kérkesa pér kompensimin e shpenzimeve
pérmbarimore mbi shumén e aprovuar si né pikén I1 té dispozitivit té kétij aktgjykimi.

Arsyetim

Kreditorja M. K., pérmes té autorizuarit té saj, Av. Bestar Kolgeci, me daté 01.12.2021,
né kété gjykaté ka parashtruar propozim pér pérmbarim né bazé té vendimit administrativ, sipas
té cilit ka kérkuar pérmbarimin e shumés sé borxhit né emér t€ kompensimit té shpenzimeve té
ushgimit (shujtave) né puné, pér periudhén prej datés 01.01.2020 e deri me daté 31.12.2020, né
shumé prej 370.00 €uro, si dhe shpenzimet e procedurés pérmbarimore. Kjo gjykaté e ka lejuar
pérmbarimin sipas Aktvendimit CP.nr.423/2021 té datés 10.05.2022. Ndaj vendimit pér lejimin

e pérmbarimit debitorja brenda afatit ligjor ka parashtruar prapésim, ndérsa kreditorja ka
parashtruar pérgjigje né prapésim.

Debitorja, pérmes pérfagésuesit té autorizuar, Mujé Sahitaj nga Malisheva, né prapésim
ka theksuar se nuk e konteston vlerén e borxhit, mirépo e kundérshton vendimin e Inspektoratit
té Punés, si dokument pérmbarues, duke i propozuar gjykatés gé prapésimin ta aprovojé si té
bazuar dhe ta shfugizojé vendimin pér lejimin e pérmbarimit, me arsyetimin se ndaj vendimit né
té cilin mbéshtetet propozimi pér pérmbarim éshté ushtruar ankesé né shkallén e dyté.

Kreditorja, pérmes té autorizuarit té saj, Av. Bestar Kolgeci, né pérgjigje né prapésim ka
theksuar se pala debitore éshté thirrur né céshtjen se vendimi i Inspektoratit té Punés éshté i
paligjshém, pér arsye se e ka nxjerré organi jokompetent dhe jo i bazuar né ligj. Gjykata
pérmbarimore nuk mund té Iéshohet né até se a éshté kompetent inspektorati pér ta nxjerr njé
vendim té tillé apo jo dhe pér ta vlerésuar nése éshté i drejté apo jo, ky vendim éshté i
ekzekutueshém. Prapésimi i debitores nuk éshté i mbéshtetur né asnjé nga kushtet e parapara me
nenin 71 té LPP-sé, andaj si i tillé duhet té refuzohet.

Gjykata pas shikimit té shkresave té 1éndés, vlerésimit té prapésimit té debitores, gjeti se,
prapésimi i debitores éshté i pabazuar dhe si i tillé &shté refuzuar.

Sipas dispozitave ligjore té Ligjit Nr.04/L-139 pér Procedurén Pérmbarimore (i publikuar
né Gazetén Zyrtare té Republikés sé Kosovés Nr.3 i datés 31.01.2013, mé tej LPP) né nenin 21
pércaktohen bazat juridike pér caktimin e pérmbarimit: “Organi pérmbarues e cakton,
pérkatésisht e zbaton pérmbarimin vetém né bazé té dokumentit pérmbarues (titulus executionis)
dhe dokumentit té besueshém, po qge se me kété ligj nuk éshté parashikuar dicka tjetér ”, ndérsa
me nenin 22 par. 1 nénpar. 1.2 pércaktohet se: “1. Dokumente pérmbaruese jané: 1.2. vendimi
pérmbarues i dhéné né proceduré administrative dhe aktpajtimi (mé tej: ujdia) ”, ndérsa neni 23
par. 2 pércakton se: “2. Vendim i organit administrativ, sipas kétij ligji konsiderohet vendimi
dhe konkluzioni i dhéné né proceduré administrative nga organi ose shérbimi administrativ apo
nga personi juridik i ngarkuar me autorizime publike...” Gjykata, me verifikimin e Vendimit
Nr.397/2021 té datés 03.09.2021, té léshuar nga MFPT — Inspektorati i Punés — Prizren, né té
cilin mbéshtetet propozimi pér pérmbarim, vértetoi faktin se ky vendim e ka cilésiné e
dokumentit pérmbarues, &shté “titulus executionis”, pérkatésisht ka titull ekzekutiv, me
arsyetimin se kété vendim e ka nxjerré organi shtetéror Ministria e Financave, Punés dhe
Transfereve — Inspektorati i Punés, i cili ka autorizime publike, vendimi éshté nxjerré né
proceduré administrative, ka té pércaktuar kreditorin, debitoren, shumén e borxhit, kohén e
pérmbushjes dhe éshté i ekzekutueshém, andaj i pérmbush kushtet sipas nenit 24 par. 3 té LPP-
sé, ku pércaktohet se: “3. Vendimi i dhéné né proceduré administrative éshté pérmbarimor, po
ge se i tillé éshté béré sipas rregullave me té cilat éshté rregulluar procedura e tillé.”

Gjykata ka vendosur si né dispozitiv té kétij aktvendimi, e ka refuzuar prapésimin e
debitores dhe e ka I&né né fugi vendimin pér lejimin e pérmbarimit, me arsyetimin se prapésimi
nuk ka asnjérin nga elementet gé parasheh neni 69 i LPP-sé&, ndérsa dokumenti pérmbarues i
pérmbush té gjitha elementet e dokumentit gé ka titull ekzekutiv, konform nenit 21, 22 dhe 23 té
LPP-sé, ndérsa debitorja me asnjé prové nuk e ka argumentuar té kundértén. Nga arsyet e
potencuara, gjykata vendosi si né pikén | dhe 11 té dispozitivit té kétij aktvendimi.

Gjykata ka vendosur lidhur me shpenzimet e procedurés pérmbarimore si né pikén Il té

dispozitivit, konform nenit 13 par. 5, 17 té LPP-sé, lidhur me nenin 449 dhe 452 té LPK-sg, sipas
té cilave i jané pranuar shpenzimet e procedurés pérmbarimore, pér propozim pér pérmbarim

shuma prej 117.00 euro dhe pér taksé gjyqésore shuma prej 21.00 €uro, sipas tarifés s¢ OAK-sé.
Ndérsa kérkesa pér kompensimin e shpenzimeve lidhur me pérgjigjen né prapésim éshté
refuzuar, pér shkak se e njéjta nuk konsiderohet parashtresé né kuptim té nenit 99 té LPK-sé,
nenit 6.1 t¢ OAK-sg, si dhe nenit 2.4 t¢ UA Nr.01/2017, té datés 15.03.2017, pér unifikimin e
taksave gjygésore.

Nga ajo gé u tha mé lart, u vendos si né dispozitiv té kétij aktvendimi, konform nenit 21,
nenit 22 par. 1 nénpar. 2, nenit 23 par. 2, nenit 24 par. 3 dhe nenit 13 par. 5 té Ligjit pér
Procedurén Pérmbarimore (LPP-sé).

GJYKATA THEMELORE GJAKOVE - DEGA NE MALISHEVE
CP.nr.423/2021, daté 12.12.2023

Gjyqtari
Besmir Juniku

UDHEZIM JURIDIK: Kundér kétij aktvendimi éshté e lejuar ankesa né afat prej 7
(shtaté) ditéve, nga dita e pranimit. Ankesa ushtrohet pérmes késaj gjykate, pér Gjykatén e Apelit
té Kosovés né Prishtiné.

